
GOUVÈNÈ HOCHUL ANONSE 25 MILYON DOLA ANPLIS KI DISPONIB POU 
MINISIPALITE LOKAL YO POU ESTIMILE AKSYON ENÈJI PWÒP AK REDUI 

EMISYON GAZ KI LAKOZ EFÈ SÈ YO  
  

Pwogram Kominote Enèji Pwòp yo ede redui itilizasyon enèji, redui depans epi li 
ofri sipò anplis pou pwojè ki sitiye nan kominote defavorize yo  

 
Sipòte objektif Lwa sou Lidèchip Klimatik ak Pwoteksyon Kominotè a pou 

diminye emisyon gaz a efè sè yo jiska 85 pousan disi 2050   
  
  
Gouvènè Kathy Hochul te anonse jodi a 25 milyon dola nan finansman adisyonèl ki 
disponib kounye a nan kad Pwogram Kominote Enèji Pwòp (Clean Energy Communities 
Program) Eta a pou minisipalite lokal yo pou yo estimile aksyon enèji pwòp ki gen gwo 
enpak epi redwi emisyon gaz ki lakòz efè sè yo. Pwogram nan, ki rekonèt lidèchip enèji 
pwòp lokal yo epi ki bay sibvansyon pou aplikasyon an, ede redwi itilizasyon enèji 
minisipal yo, diminye depans yo, epi li ofri sipò anplis pou pwojè ki nan kominote ki 
defavorize yo. Anons sa a sipòte objektif Lwa sou Lidèchip Klimatik ak Pwoteksyon 
Kominotè (Climate Leadership and Community Protection Act, CLCPA) a pou 
diminye emisyon gaz a efè sè yo jiska 85 pousan disi 2050.  
  
"Avansman objektif klimatik ak enèji pwòp nou yo se yon pi gwo priyorite pandan n ap fè 
eksperyans ak konsekans chanjman klimatik ak move tan ekstrèm yo ki deplizanpli 
domajan", Gouvènè Hochul te deklare. "Inisyativ sa a bay sipò enpòtan pou 
minisipalite k ap dirije atravè egzanp yo ak envèstisman nan solisyon ki pi pwòp, ki pi 
efikas ki diminye depans enèji yo pandan y ap asire yon chemen klè pou konstwi 
rezistans nan tout kominote a ak yon ekonomi vèt ki pi enklizif pou tout moun, 
espesyalman pou moun ki istorikman pa jwenn ase sèvis yo."  
  
Administre pa Otorite Devlopman ak Rechèch Enèji Eta New York la (New York State 
Energy Research and Development Authority, NYSERDA), Pwogram Kominote Enèji 
Pwòp la ede gouvènman konte, vil, komin oswa vilaj yo idantifye ak aplike aksyon ki 
gen gwo enpak ki ekonomize enèji epi redwi depans yo. Lè patisipan yo jwenn 
deziyasyon Kominote Enèji Pwòp yo, yo kalifye pou sibvansyon pou lòt pwojè enèji 
pwòp yo. Atravè yon rezo Kowòdonatè Kominote Enèji Pwòp ki baze sou rejyon an, 
minisipalite yo resevwa konsèy pou navige pwogram nan, epi ede yo idantifye, 
priyorize, ak aplike estrateji ki pi efikas ki baze sou bezwen espesifik kominote yo.  

Avèk finansman adisyonèl sa a, NYSERDA ap agrandi òf pou enkli plis opsyon pwojè 
ak ankourajman ki elijib epi li mete ajou sistèm pwen pwogram nan pou aksyon ki gen 
gwo enpak. Chak aksyon ki gen gwo enpak se yon valè pwen ke kominote yo kolekte lè 
aksyon an fini. Nivo sibvansyon yo pral baze sou kantite pwen yo genyen ansanm ak 
tay kominote a. Anplis de sa, pwojè yo akòde ki sitiye nan yon kominote ki 
defavorize nan Eta New York kapab kalifye pou yon lòt 50 pousan nan finansman pou 
sibvansyon ki depase 5,000 dola.  
  
Yo pral aksepte aplikasyon yo pou finansman sou yon baz kontinyèl jiska 31 desanm 
2025, oswa jiskaske fon yo fin epwize, kèlkeswa sa ki vini anvan. Yo pral aksepte 
aplikasyon pou sibvansyon yo atravè yon pòtal sou entènèt nan nyserda.ny.gov/CEC.  
  
Prezidan ak Direktè Egzekitif Jeneral Otorite Rechèch ak Devlopman Enèji Eta 
New York la, Doreen M. Harris, te deklare, "NYSERDA fyè pou l fè patenarya ak 
minisipalite k ap travay pou oswa ki reyalize deziyasyon Kominote Enèji Pwòp nan Eta 
New York. Avèk yon pwogram amelyore ki ofri plis fleksibilite ak opsyon pou reyalize 
deziyasyon, gouvènman lokal yo atravè eta a pral jwenn pi gwo aksè ak finansman pou 
efò yo fè pou diminye emisyon kabòn ak avanse efikasite enèji pou amelyore rezidan pa 
yo."  
  
Pwogram Kominote Enèji Pwòp elaji a pral ede plis vil, konte, komin ak vilaj patisipe 
nan plis pase 533 gouvènman lokal ki te deja jwenn deziyasyon Kominote Enèji Pwòp 
la. Depi pwogram nan te lanse an 2016, plis pase 883 gouvènman lokal atravè Eta New 
York te fini 3,836 aksyon ki gen gwo enpak atravè pwogram nan. Pwogram nan ede tou 
abòde disparite ki pèsistan akòz enpak chanjman klimatik yo nan zòn istorikman 
defavorize ak majinalize yo lè li bay ankourajman adisyonèl pou kominote defavorize 
yo.  
  
Anpil kominote ke yo deziyen Kominote Enèji Pwòp NYSERDA, yo anrejistre oswa 
sètifye tou Kominote Entèlijan fas ak Klima (Climate Smart Communities) anba 
Depatman Konsèvasyon Anviwònmantal (Department of Environmental Conservation, 
DEC) la, ki sipòte efò lokal yo pou rankontre defi ekonomik, sosyal ak anviwonmantal yo 
ke chanjman klimatik la poze. Kounye a, Eta New York gen plis pase 400 gouvènman 
lokal ki anrejistre ak sètifye kòm Kominote Entelijan fas ak Klima atravè Eta a, ki 
reprezante plis pase 9 milyon Nouyòkè.  
 
Komisè Depatman Konsèvasyon Anviwònmantal (Department of Environmental 
Conservation, DEC) Eta New York la, Basil Seggos, te deklare, "DEC pa ka tann 
pou kontinye travay ak kominote yo atravè eta a pandan y ap pran aksyon pou ede 
adrese menas chanjman klimatik la. Anba lidèchip Gouvènè Kathy Hochul, pwogram 
Kominote Enèji Pwòp NYSERDA a ak pwogram Kominote Entèlijan fas ak Klima DEC 
konplemantè la ankouraje lidè lokal yo pou yo enkòpore enèji pwòp, rezistans klimatik, 
ak redwi emisyon gaz ki lakòz efè sè pou ede konstwi yon Eta New York ki pi solid ak pi 
rezistan."  

Senatè Kevin Parker, Prezidan Komite sou Enèji ak Telekominikasyon Sena 
(Senate Energy and Telecommunications Committee), te deklare, "Pou atenn 
objektif enèji pwòp ak alèjman chanjman klimatik Eta New York yo, li enpòtan pou 
kominote yo atravè eta a aplike mezi pou diminye emisyon gaz ki lakoz efè sè yo ak 
konsomasyon enèji. Mwen kontan wè NYSERDA kontinye elaji pwogram sa a, sitou lè li 
bay plis opòtinite pou pwojè nan kominote ki pa jwenn ase sèvis yo."  

  
Manm Asanble Didi Barrett, Prezidan Enèji Asanble a, te deklare, "Lè nou te adopte 
Lwa sou Lidèchip Klimatik ak Pwoteksyon Kominotè (Climate Leadership and 
Community Protection Act, CLCPA), nou te pran yon angajman pou rankontre kominote 
kote yo ye a epi ede yo pwogrese pandan n ap tranzisyone nan yon ekonomi enèji 
pwòp. Minisipalite nou yo bezwen aksè ak finansman, enfòmasyon, ak konsèy epi 
mwen kontan wè 25 milyon dola adisyonèl sa yo te disponib atravè Pwogram Kominote 
Enèji Pwòp yo pou ede kominote nou yo nan pakou sa a pandan y ap minimize fado 
sou kontribyab yo."  
  
Stephen J. Acquario, Direktè Egzekitif Asosyasyon Konte Eta New York yo, te 
deklare, "Tranzisyon enèji nou an se youn nan aspè ki pi enpòtan nan tan nou an. Li 
afekte ekonomi an, anviwònman, vwayaj, lojman, biwo, enstalasyon, prèske chak pati 
nan lavi nou. Pwogram Kominote Enèji Pwòp NYSERDA a bay yon kad ki teste ak 
materyèl sipò pou ede konte nou yo navige tranzisyon sa a, anbrase pratik enèji dirab, 
epi mache sou yon chemen ki mennen nan yon avni ki plis san kabòn. Nou felisite 
Gouvènè Hochul pou jerans anviwònman li, pou asire yon eritaj pi vèt pou pwochèn 
jenerasyon an."  
  
Barbara Van Epps, ki se Direktè Egzekitif Konferans Majistra Eta New York (New 
York State Conference of Mayors, NYCOM), te deklare, "Fasilite chanjman nan sous 
enèji tradisyonèl yo nan sistèm enèji dirab yo se yon eleman enpòtan nan nenpòt 
estrateji ki konsantre sou diminye emisyon ak abòde chanjman nan klima. Pwogram 
Kominote Enèji Pwòp NYSERDA a pral rann li pi fasil pou vil ak vilaj yo avanse objektif 
enèji Eta a epi reyalize pwòp objektif enèji pa yo."  
  
Direktè Egzekitif Asosyasyon Vil (Association of Towns) yo, Gerry Geist, te 
deklare, "Fè plis finansman disponib pou minisipalite yo nan kad Pwogram Kominote 
Enèji Pwòp la se yon gwo envestisman nan New York. Gouvènman lokal yo konprann 
enpòtans pou abòde chanjman klimatik la, epi lefèt ke plizyè santèn vil fè pati pwogram 
Kominote Enèji Pwòp la, se prèbv la sa. Fleksibilite pwogram nan fonksyone byen lè 
nou konsidere ki jan minisipalite yo divèsifye atravè eta a, epi pwogram nan se yon bèl 
egzanp gouvènman lokal yo ak eta a k ap travay ansanm."  
   
Pwogram Kominote pou Enèji Pwòp yo resevwa finansman atravè Inisyativ Rejyonal 
sou Gaz a Efè De Sè (Regional Greenhouse Gas Initiative, RGGI) ak Finansman pou 
Enèji Pwòp (Clean Energy Fund, CEF). Pou jwenn plis enfòmasyon sou Kominote pou 
Enèji Pwòp yo, tanpri vizite sitwèb NYSERDA a.  
  
Plan Klimatik Nasyonal Eta New York  

Ajanda klimatik Eta New York la ki se lidè nan nasyon an fè apèl ak yon tranzisyon ki 
metodik epi ki jis ki kreye djòb ki soutni fanmi, ki kontinye ankouraje yon ekonomi vèt 
nan tout sektè epi asire ke omwen 35 pousan, avèk yon objektif 40 pousan, nan avantaj 
envestisman enèji pwòp yo ale nan kominote defavorize yo. New York, ki oryante pa 
kèk nan inisyativ klima ak enèji pwòp ki pi agresif nan peyi a, sou pwen pou reyalize yon 
sektè enèji zewo emisyon vè 2040, ki enkli 70 pousan pwodiksyon enèji renouvlab vè 
2030, ak netralite kabòn nan tout ekonomi an vè mwatye syèk la. Yon poto mitan nan 
tranzisyon sa a se envestisman san presedan New York pou devlope enèji pwòp yo, ki 
enkli plis pase 52 milya dola nan 118 pwojè enèji renouvlab ak transmisyon ki fèt sou 
gran echèl nan eta a, 6.8 milya dola pou redui emisyon batiman yo, 3.3 milya pou 
devlope enèji solè, plis pase 3 milya dola pou inisyativ transpò pwòp ak plis pase 2 
milya dola nan angajman NY Green Bank yo. Envestisman sa yo ak lòt sipòte plis pase 
165,000 djòb nan sektè enèji pwòp New York la an 2021 ak yon kwasans plis pase 
3,000 pousan nan sektè solè distribiye a depi 2011. Pou diminye emisyon gaz ki lakòz 
efè sè ak amelyore kalite lè a, New York te adopte tou règleman veyikil san emisyon, ki 
gen ladan egzije pou tout nouvo machin pasaje yo ak kamyon pwa lejè yo vann nan Eta 
a gen zewo-emisyon disi 2035. Patenarya yo ap kontinye fè aksyon klimatik New York 
la avanse avèk apeprè 400 Kominote Entelijans Klimatik ki anrejistre ak 100 Kominote 
ki sètifye, apeprè 500 Kominote Enèji Pwòp, ak pi gwo inisyativ kontwòl lè kominotè Eta 
a nan 10 kominote devavorize atravè eta a pou ede sible polisyon lè epi konbat 
chanjman klimatik la.  
  
  

###  

  

 
Lòt nouvèl disponib sou sit www.governor.ny.gov 

Eta New York | Chanm Egzekitif | press.office@exec.ny.gov | 518.474.8418  
Enskri pou w jwenn mizajou Biwo Gouvènè a: ny.gov/signup | Voye tèks NEW YORK bay 81336 

 
ANILE ENSKRIPSYON OU 

 

https://gcc02.safelinks.protection.outlook.com/?url=http%3A%2F%2Fwww.governor.ny.gov%2F&data=05%7C02%7CRicardo.Pelaez%40otda.ny.gov%7C52bdbef7c9ba4509bc5d08dbfc131ff9%7Cf46cb8ea79004d108ceb80e8c1c81ee7%7C0%7C0%7C638380931309070014%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=%2BRiYqTloJn4%2FtoBrcXlFh%2Foyem3OyxIq0CkWsi%2FSMIQ%3D&reserved=0
mailto:press.office@exec.ny.gov
https://gcc02.safelinks.protection.outlook.com/?url=http%3A%2F%2Fny.gov%2Fsignup&data=05%7C02%7CRicardo.Pelaez%40otda.ny.gov%7C52bdbef7c9ba4509bc5d08dbfc131ff9%7Cf46cb8ea79004d108ceb80e8c1c81ee7%7C0%7C0%7C638380931309070014%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=pdlqh1mYUGKMiDu1FElAkoUESXbruD%2FFLjR%2FhWi4CRY%3D&reserved=0
https://gcc02.safelinks.protection.outlook.com/?url=https%3A%2F%2Fit.cwnls.com%2Fapp%2Fitpage.nsf%2Funsubscribe.xsp%3Faction%3Dunsubscribe%26id%3D1100PRES872D8753B2AF57A785258A84006BC17300000000000000000000000000000000&data=05%7C02%7CRicardo.Pelaez%40otda.ny.gov%7C52bdbef7c9ba4509bc5d08dbfc131ff9%7Cf46cb8ea79004d108ceb80e8c1c81ee7%7C0%7C0%7C638380931309226328%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=Z2i6gXmSqDuM3RtyvoAYt%2BHCw5MERV3AbRg7di8TuQs%3D&reserved=0

